ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
1. Ընթացիկ իրավիճակը և իրավական ակտի ընդունման անհրաժեշտությունը 
Հայաստանի Հանրապետության սննդամթերքի անվտանգության տեսչական մարմնի ենթակայության «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ-ի (այսուհետ` ՊՈԱԿ) անասնաբուժական, սննդի անվտանգության և բուսասանիտարական հետազոտությունների լաբորատորիաները հավատարմագրվել են ՀՀ էկոնոմիկայի նախարարության «Հավատարմագրման ազգային մարմին» պետական ոչ առևտրային կազմակերպության կողմից ՀՍՏ ԻՍՕ/ԻԵԿ 17025-2005 ստանդարտի և Եվրասիական տնտեսական միության պահանջների համաձայն: 
ՊՈԱԿ-ը հանդիսանում է Հայաստանի Հանրապետությունում մի շարք լաբորատոր փորձարկումների ուղղությամբ միակ հավատարմագրված և Եվրասիական Տնտեսական Միության փորձարկման լաբորատորիաների ռեեստրում ընգրկված կազմակերպությունը, այդ թվում՝

ա) կենդանիների հիվանդությունների, այդ թվում` թռչունների, մուշտակամորթ գազանների, ձկների և մեղուների լաբորատոր և այլ մեթոդներով (մանրէաբանական, շիճուկաբանական, թունաբանական և մակաբուծաբանական) ախտորոշման սահմանում,

բ) սերոմոնիթորինգի իրականացում,

գ) շիճուկաբանական հետազոտությունների իրականացում,

դ) Հայաստանի Հանրապետության տարածքում բույսերի կարանտին օրգանիզմների, հիվանդությունների և մոլախոտերի հայտանաբերում,

ե) իրավաբանական և ֆիզիկական անձանց կողմից ներկրվող և արտահանվող բույսերի, բույսերի պաշտպանության միջոցների, բուսական և կենդանական ծագում ունեցող մթերքների, կարգավորող առարկաների լաբորատոր փորձաքննություն:

ՊՈԱԿ-ի կողմից «Գյուղատնտեսական կենդանիների հիվանդությունների լաբորատոր ախտորոշման և կենդանական ծագում ունեցող հումքի և նյութի լաբորատոր փորձաքննության միջոցառումներ» և «Գյուղատնտեսական մշակաբույսերի և բույսերի պաշտպանության միջոցների լաբորատոր փորձաքննության միջոցառումներ» ծրագրերի շրջանակներում պետության պատվերով, ի դեմս Սննդամթերքի անվտանգության տեսչական մարմնի, 2017 թվականի 4-րդ եռամսյակում իրականացված լաբորատոր փորձաքննությունների համար պետական բյուջեից հատկացված գումարների մասով ԱԱՀ չի հաշվարկվել և չի վճարվել, քանի որ  ԱԱՀ-ն  այդ գումարների մեջ պետբյուջեի կողմից ներառված չի եղել: Արդյունքում, ՊՈԱԿ-ին նշված ժամանակահատվածի համար առաջադրվել է 13,724.6 հազ. դրամ ԱԱՀ-ի գծով հարկային պարտավորություն առանց տույժերի և տուգանքների:
Միաժամանակ, 2017-2019թթ. ժամանակահատվածում «Գյուղատնտեսական կենդանիների հիվանդությունների լաբորատոր ախտորոշման և կենդանական ծագում ունեցող հումքի և նյութի լաբորատոր փորձաքննության միջոցառումներ» և «Գյուղատնտեսական մշակաբույսերի և բույսերի պաշտպանության միջոցների լաբորատոր փորձաքննության միջոցառումներ» ծրագրերի շրջանակներում ելնելով օբյեկտիվ անհրաժեշտությունից (անասնահամաճարակը կանխելու նպատակով)՝ պետական պատվերով ՊՈԱԿ-ն իրականացրել է 419732 ավելի լաբորատոր փորձաքննություններ, որնց ընդհանուր արժեքը կազմում է 117,764.1 հազ. ՀՀ դրամ՝ ներառյալ ԱԱՀ, որի դիմաց ՊՈԱԿ-ը որևէ փոխհատուցում չի ստացել: Սահմանված քանակից ավելին կատարված փորձաքննությունների մասով ՊՈԱԿ-ը հնարավորություն չի ունեցել կատարելու իր հարկային պարտավորությունները՝ չնայած այն հանգամանքին, որ բազմիցս նախորոք գրավոր տեղեկացրել է հարկային բեռի հնարավոր ծանրացման մասին:
  Նախագծի ընդունման անհրաժեշտությունը պայմանավորված է Հայաստանի Հանրապետության պետական եկամուտների կոմիտեի նախագահի 2020 թվականի հունիսի 30-ի N 3003630 հանձնարարագրով Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպության գործունեության 2017 թվականի հունվարի 1-ից 2020 թվականի 1-ին կիսամայակն ըդգրկող ժամանակահատվածի համալիր հարկային ստուգմամբ առաջադրված հարկային պարտավորությունները կատարելու անհրաժեշտությամբ: Մասնավորապես՝ Հայաստանի Հանրապետության սննդամթերքի անվտանգության տեսչական մարմնի պատվերով 2017 թվականի 4-րդ եռամսյակում սահմանված քանակով, ինչպես նաև 2017-2019 թվականներին սահմանված քանակից 419732 հատով ավելի իրականացված լաբորատոր փորձաքննությունների մասով առաջացած ԱԱՀ-ի, շահութահարկի և շահութահարկի եռամսյակային կանխավճարների գծով հարկային պարտավորությունների (ներառյալ տույժերը և տուգանքները) փոխհատուցման անհրաժեշտությամբ:
2. Առաջարկվող կարգավորման բնույթը 

2017-2019 թվականներին սահմանված քանակից ավելի կատարված լաբորատոր փորձաքննությունների մասով ՊՈԱԿ-ի հարկային պարտավորությունները առանց տույժերի և տուգանքների, ինչպես նաև շահութահարկի կանխավճարների գումարի կազմել են.

ԱԱՀ
- 2017թ - 11,075.6 հազ. ՀՀ դրամ,

- 2018թ. - 6,190.1 հազ. ՀՀ դրամ,

- 2019թ. - 2,361.7 հազ. ՀՀ դրամ:

Ընդամենը – 19,627.4 հազ. դրամ:
Շահութահարկ
- 2017թ - 5,041.4 հազ. ՀՀ դրամ,

- 2018թ. - 2,889.0 հազ. ՀՀ դրամ,

- 2019թ. - 8,606.3 հազ. ՀՀ դրամ:

Ընդամենը – 16,536.7 հազ. դրամ:
Ընդհանուր առմամբ հարկային ստուգման ժամանակահատվածի համար վճարման ենթակա հարկային պարտավորությունները 2020 թվականի օգոստոսի 18-ի դրությամբ կազմում են 64,915.2 հազ. դրամ, որից՝
- ԱԱՀ – 33,352.0 հազ. ՀՀ դրամ,

- շահութահարկ - 16,536.7 հազ. ՀՀ դրամ,

- տույժեր, տուգանքներ և շահութահարկի կանխավճարների ճշգրտված գումարներ – 15,026.5 հազ. դրամ:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Սննդամթերքի անվտանգության տեսչական մարմնի կողմից:
4. Ակնկալվող արդյունքը
Նախագծի ընդունումը թույլ կտա կատարել Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ-ի հարկային պարտավորությունները։
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

       «Հայաստանի Հանրապետության 2021 թվականի պետական բյուջեի մասին օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի էական ավելացում կամ նվազում չի նախատեսվում:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ  

  «Հայաստանի Հանրապետության 2021 թվականի պետական բյուջեի մասին օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
